
				এই পাতাটির মুদ্রণ সংশোধন করা প্রয়োজন। 
ভারতের সাহিত্য-সম্পং । 、○b"S)
সহিত মিলিত হইলেন। তাহারা চন্দ্রগুপ্তকে বুঝাইলেন,—তিনি জ্যেষ্ঠপুত্র, সুতরাং তিনিই রাজ্যাধিকারী। ষড়যন্ত্র হইল—রাজা মহানন্দকে হত্যা করিয়া চন্দ্রগুপ্তকে মগধের সিংহাসনে অধিষ্ঠিত করা হইবে। এই পরামর্শের পর চাণক্য নগর পরিত্যাগ করিয়া আপনার পূর্বতন কুটিরে প্রস্থান করিলেন। সেই কুটিরে বসিয়া এক প্রকার খাদ্য-দ্রব্য প্রস্তুত করা হইল। সে খাদ্য বিষম বিষ-মিশ্ৰিত ; অথচ, পরীক্ষা দ্বারা সে বিষ ধরিবার উপায় ছিল না। বিচক্ষণার দ্বারা সেই খাদ্য-দ্রব্য মহানন্দকে এবং তাছার পুত্রগণকে খাইতে দেওয়া হয়। ফলে রাজা ও তাহার অন্তান্ত পুত্ৰগণ পঞ্চত প্রাপ্ত হন । * চন্দ্রগুপ্ত এই সময় চাণক্যের আশ্রয়ে অবস্থিতি করেন। শকটার মনোদুঃখে এবং পাপজনিত মনস্তাপে নিবিড় অরণ্যে গমন করিয়া অনশনে প্রাণ বিসর্জন দেন । রাজা মহানন্দের ও র্তাহার পুত্ৰগণের বিনাশ-সাধন হইলেও চন্দ্রগুপ্ত সহসা সিংহাসনে অধিরোহণ করিতে সমর্থ হন না। তখন জীবসিদ্ধি নামক তাহদের একজন অন্তবঙ্গ মিত্র ক্ষপণকের ( বৌদ্ধ-সন্ন্যাসীর ) বেশ ধারণ করিয়া মন্ত্রী রাক্ষসের নিকট অবস্থিতি করেন। জীবসিদ্ধির দ্বারা গুপ্ত সন্ধান লইবার ব্যবস্থা হয়। এ দিকে চন্দ্রগুপ্ত ও চাণক্য ভারতের প্রান্তস্থিত পাৰ্ব্বতীয় স্লেচ্ছ রাজগুবর্গের সহায়ত গ্রহণের চেষ্টা পান। আফগনিস্থানে অথবা তাহার উত্তর সীমান্তে পৰ্ব্বতক নামক এ লোভপরতন্ত্র স্লেচ্ছ রাজার বসতি ছিল। সেই রাজা চন্দ্রগুপ্ত-চাণক্যের সহিত যোগদান করেন। সর্ত হয়, মগধ-রাজ্য অধিকৃত হইলে, অৰ্দ্ধাংশ পৰ্ব্বতক প্রাপ্ত হইবেন । পৰ্ব্বতকের পুত্রের নাম—মলয়কেতু ও ভ্রাতার নাম বৈরোধক। পৰ্ব্বতকের পক্ষালবম্বনে আরও পাচ জন স্লেচ্ছ রাজা চাণক্য-চন্দ্র গুপ্তের সহিত যোগদান করেন । এদিকে মহানন্দের ও র্তাহার পুত্ৰগণের মৃত্যুর পব রাজ-ভ্রাত সৰ্ব্বার্থসিদ্ধিকে সিংহাসনে বসাইয়া মন্ত্রী রাক্ষস বাজকাৰ্য্য পরিচালনায় প্রবৃত্ত হন। ইতিমধ্যে চাণক্যের ষড়যন্ত্রে পৰ্ব্বতকের সৈন্যদল আসিয়া মগধের রাজধানী কুসুমপুর নগর আক্রমণ কবে। পঞ্চদশ দিবস ঘোরতর যুদ্ধ চাল । তাহাতে রাক্ষসের সৈন্যদল ও নাগরিকগণ হতাশ হইয় পড়ে। এই সময়ে জীবসিদ্ধির চক্রাস্তে রাজা সৰ্ব্বার্থসিদ্ধি বৈরাগ্য-অবলম্বনে অরণ্যে প্রয়াণ করেন। রাজার বনগমনে রাক্ষসও উদাস হন । নগরে চন্দনদাস নামক একজন ধনী জহুরীর এবং শকটদাস নামক একজন রাজনীতিজ্ঞ কায়স্থের বাস ছিল । তাহারা বড়ই বিশ্বাসপাত্র। চন্দনদাসের গৃহে আপনার আত্মীয়-স্বজনকে রক্ষা করিয়া এবং শকটদাসের হস্তে আবশ্যকমত রাজকাৰ্য্যের ভাব অর্পণ করিয়া, রাক্ষস নুতন রাজার অনুসন্ধানে অরণ্যে বহির্গত হন। সৰ্ব্বার্থসিদ্ধিকে ফিরাইয়া আনিবেন,—ইহাই তাহার সঙ্কল্প হয়। জীবসিদ্ধির নিকট এই সংবাদ প্রাপ্ত হইয়া, চাণক্য চক্রান্ত করিয়া বনমধ্যে সৰ্ব্বার্থসিদ্ধির সংহার সাধন করেন। সৰ্ব্বার্থসিদ্ধির হত্যার বিষয় জানিতে পারিয়া রাক্ষস শোকে অধিকতর মুতমান হন। তিনি তখন আর অরণ্য হইতে গৃহ-প্রত্যাগমন করেন না। এই সময় চাণক্যের মনে আর এক নূতন চিত্তার উদয় হয়। নন্দ-বংশের উচ্ছেদ-সাধন করিতে হইলে, রাক্ষসের সহায়তা আবশ্বক


	মতান্তরে লিখিত আছে,-চাণকা স্বহস্তে মহানন্দকে ও র্তাহার পুত্রগণকে নিহত করেন ; অথবা, মারণ

